
Rendaquint semestril BCG 2016:  
in resultat da fatschenta augmentà ed ina creschientscha solida 
 
Cuira, ils 29 da fanadur 2016 – La Banca Chantunala Grischuna (BCG) preschenta in resultat da 

fatschenta augmentà (+1,9%) ed in gudogn dal concern pli aut (+2,0%). Il rendaquint semestril 

vegn influenzà da la vendita da la participaziun a la Private Client Bank AG, Turitg. L'afflussiun 

da novs daners e la creschientscha da las ipotecas èn sa sviluppadas a moda cuntentaivla. La 

direcziun da la banca è cuntenta cun l'entir onn da fatschenta 2016.  

 
– Gudogn dal concern: CHF 90,4 miu. / +2,0%   
– Resultat da fatschenta: CHF 91,7 miu. / +1,9% 
– Afflussiun da novs daners: CHF + 178,4 miu. /+0,6%  
– Creschientscha da las ipotecas: CHF + 196,5 miu. / +1,4% 
– Cost/Income-Ratio II: 49,9% 
 
«Il bun resultat operativ da la BCG cun ina creschientscha solida da la fatschenta da clients correspunda a 
nossas spetgas. Cun ina posiziun ferma al martgà indigen e las participaziuns a Turitg è la banca preparada 
strategicamain bain per l'avegnir. Nus avain l'intenziun da tegnair la banca vinavant sin via ensi», 
commenteschan il president da banca Peter Fanconi ed il CEO Alois Vinzens il rendaquint semestril.  
 
La vendita da la participaziun a la Private Client Bank AG sco factur spezial 
La vendita retroactiva da la Private Client Bank AG per il 1. da schaner 2016 ha gì per consequenza 
adattaziuns da la facultad dals clients ed en la fatschenta da cumissiuns. Malgrà la sminuziun dal sectur da 
consolidaziun (participaziun da 55% a la Banca Privata Bellerive AG) han ins pudì augmentar il resultat da 
fatschenta per +1,9%.  
 
Ina creschientscha allegraivla da la fatschenta da clients 
La creschientscha da CHF +132,8 miu. (+0,8%) dals emprests a la clientella è sa normalisada en 
cumparegliaziun cun la perioda da l'onn precedent. Ils emprests ipotecars èn s'augmentads en il rom da la 
creschientscha dal martgà spetgada per +1,4% sin CHF 14,7 mia. La facultad dals clients (-9,0%) fiss stada 
stabila, sch'ins n'avess betg resguardà la vendita da la Private Client Bank AG. En connex cun l'afflussiun da 
novs daners che munta a CHF +178,4 miu. è reussida ina vieuta da tendenza. Ins ha franà il scul monetar dals 
clients cun domicil a l'exteriur e rinforzà la posiziun sin il martgà indigen. 
 
Il retgav dal tschains brut è s'augmentà per 5,4% 
Il gudogn net da la fatschenta da tschains (CHF 121,7 miu. / +0,6%) è sa sviluppà positivamain grazia ad in 
augment cler dal retgav dal tschains brut per +5,4%. Las grevezzas finanzialas en consequenza da las 
fatschentas da garanzia a curt termin (payer-swaps) èn sa sminuidas considerablamain. La contribuziun da la 
fatschenta da clients è sa sminuida malgrà volumens pli gronds pervi dals tschains negativs. Las midadas da las 
rectificaziuns da la valur han meglierà il resultat per CHF +2,6 miu. – pli pauc ch'en il semester da l'onn 
precedent (CHF +8,0 miu.). L'annullaziun da las rectificaziuns da la valur sin ristgas da credit sco era la quota 
bassa d'emprests problematics da 0,3% suttastritgan la buna qualitad dal portfolio da credits. 

La fatschenta da cumissiuns è strategicamain sin buna via  
Il resultat da la fatschenta da cumissiuns e da servetschs è sco spetgà vegnì influenzà da la vendita da la 
participaziun a la Private Client Bank AG ed è sa reducì per -14,6% sin CHF 44,6 miu. (CHF -7,6 miu.). Il 
retgav da cumissiun rectifitgà cun la vendita da la Private Client Bank AG, Turitg, fiss sa sminuì sulettamain 
per -1,9%. Las correcturas da valur considerablas il cumenzament da l'onn han engrevgià las taxas 
dependentas dal volumen. Plinavant han las taxas da transacziun patì pervia da la malsegirezza generala dal 
martgà. Cun ina quota da mandats d'administraziun da la facultad adina pli auta, l'introducziun dal nov mandat 
da cussegliaziun BCG sco era la nova participaziun a Albin Kistler SA (vesair communicaziun a las medias 
separada) è la BCG strategicamain sin buna via en la fatschenta da cumissiuns. 
 
La fatschenta commerziala e l'ulteriur resultat èn regressivs 
Il resultat da la fatschenta commerziala (CHF -4,0 miu. / -32,9%) mussa il regress da las transacziuns da 
valutas estras. La perioda da l'onn precedent è stada favurisada da l'effect spezial da l'aboliziun dal curs 
minimal da l'euro. L'ulteriur resultat ordinari (CHF -2,4 miu. / -40,0%) è sa reducì en cumparegliaziun cun 
l'onn precedent en consequenza da la sminuziun dals gudogns sin investiziuns finanzialas. 
 
Vinavant in'auta productivitad 
Ils custs da fatschenta inclusiv l'indemnisaziun da la garanzia statala èn sa sminuids en cumparegliaziun cun 
l'onn precedent per -3,0% u CHF -2,6 miu. Il motiv per quest regress è la vendita da la Private Client Bank 
AG. Senza quest factur spezial èn ils custs s'augmentads levamain per +1,8%. La productivitad resta cun ina 
Cost/Income-Ratio II da 49,9% sur la media.  
 
Il gudogn dal concern è s'augmentà 
Il gudogn dal concern ha pudì vegnir augmentà sin CHF 90,4 miu. (+2,0%). Il gudogn net avant la furmaziun 
da reservas e minoritads è sa sminuì per -4,6%. Il semester da l'onn precedent è stà influenzà positivamain da 
la vendita da la participaziun a Swisscanto. 
 
La dotaziun d'agen chapital è surproporziunala 
La BCG preschenta cun il rendaquint semestril 2016 in agen chapital (incl. minoritads) da CHF 2'374 miu. 
Cun ina dotaziun d'agen chapital (CET-1) da 18,4% tutga ella tar las bancas chapitalisadas il meglier. Quai 
cumprova era la Leverage Ratio fitg auta da 9,21%. 
 
Las spetgas èn vegnidas confermadas 
Cun il bun resultat semestril po la perspectiva formulada per il 2016 era vegnir confermada en in ambient 
pretensius. Las amortisaziuns da goodwill sin la participaziun acquistada a Albin Kistler SA vegnan ad 
engrevgiar il resultat da fatschenta. La banca spetga da nov cun in resultat da fatschenta da CHF 154 fin 158 
miu. Las spetgas areguard il gudogn dal concern ed il gudogn net formuladas il favrer 2016 vegnan 
confermadas cun in gudogn dal concern da CHF 166 fin 171 miu. ed in gudogn per scrit da participaziun da 
CHF 67 fin 70. La creschientscha da la facultad dals clients vegn augmentada sin CHF 350 miu., la 
creschientscha d'emprests resta vinavant tar CHF 500 miu.  

Cifras distinctivas BCG (en CHF 1'000) 2016 2015  1)

Quint economic 1. sem. 2016 1. sem. 2015

Rendita da la fatschenta 178'038 191'351 -13'313 -7.0%

Custs da fatschenta 83'695 86'317 -2'622 -3.0%

Resultat da la fatschenta 91'680 89'996 1'684 1.9%

Gudogn dal concern 90'350 88'565 1'785 2.0%
Bilantscha 30.06.2016 31.12.2015

Emprests a la clientella 17'652'362 17'519'575 132'787 0.8%
Facultad da la clientella 
(31.12.15 senza Private Client Bank)                27'373'706 27'362'942 10'764 0.0%
Agens meds 
(avant l'utilisaziun dal gudogn incl. minoritads) 2'373'735 2'397'584 -23'849 -1.0%
Activas valitadas tenor las ristgas 
(incl. ristgas operaziunalas) 12'384'195 12'212'947 171'249 1.4%
Cifras distinctivas 1. sem. 2016 1. sem. 2015
Gudogn avant la furmaziun da reservas 
senza minoritads 98'087 102'841 -4'754 -4.6%

Novs daners nets 178'404 -310'231 488'635 157.5%

Relaziun da custs e d'entradas I  2) 47.7% 47.1% 0.6% 1.3%

Relaziun da custs e d'entradas II (excl. Goodwill)  2) 49.9% 49.5% 0.4% 0.7%

Rentabilitad / ROE 8.5% 9.3% -0.8% -8.2%
Rentabilitad sin l'agen chapital dumandà 
(relaziun CET1: 12.75%) 12.6% 13.9% -1.3% -9.6%

Gudogn per scrit da participaziun 39.25               41.18               -1.93                -4.7%

Relaziun CET1 / Tier 1 18.4% 18.7% -0.3% -1.6%

1) cifras da l'onn precedent adattadas a novas prescripziuns da facturaziun
2) rendita da la fatschenta excl. midadas da las rectificaziuns da la valur

Differenza onn preced.

 
 
 
Contact per las medias e per investurs: 
Banca Chantunala Grischuna, Medias & Investor Relations, chascha postala, 7002 Cuira 
Thomas Müller, thom.mueller@gkb.ch, telefon +41 81 256 83 11 
Plutarch Chiotopulos, plutarch.chiotopulos@gkb.ch, telefon +41 81 256 83 13 
 

La Banca Chantunala Grischuna sin:  
gkb.ch/medien  |  Twitter  |  Facebook  |  YouTube  |  Flickr  |  Xing 
 

 

Banca Chantunala Grischuna – il leader en il Grischun 
 

La Banca Chantunala Grischuna porscha tut quai ch’i dovra per ina banca universala moderna – per persunas privatas, l’economia ed il maun 
public. La banca occupa 1'018 collavuraturas e collavuraturs (stadi dals 30-06-2016). En il chantun Grischun cun sias numerusas vals e pliras 
linguas, è l’interpresa represchentada cun 61 agenturas, la sedia principala sa chatta a Cuira. La Banca Chantunala Grischuna è participada a la 
Banca Privata Bellerive SA a Turitg ed a la Albin Kistler SA a Turitg. En il rendaquint semestril preschenta ella cun ina summa da bilantscha da 
CHF 23,654 milliardas in gudogn dal concern da CHF 90,4 milliuns. Il scrit da participaziun BCG è quotà a la bursa dapi ils 10 da settember 
1985. 
 

Termins 
Quint annual 2016:  10 da favrer 2017 
Radunanza dals participants: 8 d’avrigl 2017 

